
 

МИНИСТЕРСТВО ЗА ВНАТРЕШНИ РАБОТИ
Врз основа на член 125 став (9) од Законот за правда за децата (*)
(„Службен весник на Република Северна Македонија“ бр. 66/24),
министерот за внатрешни работи, донесе
 

ПРАВИЛНИК ЗА НАЧИНОТ НА НАПЛАТА НА ТРОШОЦИТЕ ЗА ПРАВНА
ПОМОШ ОД АДВОКАТ КОГА РОДИТЕЛИТЕ/ОТ ОДНОСНО СТАРАТЕЛОТ

НЕМА ДА ГИ ПЛАТИ ТРОШОЦИТЕ ЗА ПРАВНА ПОМОШ ВО СЛУЧАЈ
КОГА АДВОКАТОТ НА ДЕТЕТО Е ПОВИКАН ВО ПОЛИЦИСКА СТАНИЦА

 
Член 1

 Со овој правилник се пропишува начинот на наплата на трошоците за
правна помош од адвокат кога родителите/от односно старателот
нема да ги плати трошоците за правна помош во случај кога адвокатот
на детето е повикан во полициска станица.
 

Член 2
Начинот на наплата на трошоците од член 1 на овој правилник, се
врши за дејствија кои се преземаат исклучиво во полициска станица.
 

Член 3
  Кога родителите/от или старателот на детето не е во состојба да го
надомести трошокот за адвокат, односно остварува вкупни месечни
приходи помали од последната објавена просечна нето-плата во
Република Северна Македонија, наплатата на трошоците од членoвите
1 и 2 од овој правилник, се врши од Буџетот на Министерството за
внатрешни работи.
 

Член 4
  Адвокатот најдоцна три дена од кога е укажана помошта доставува
трошковник за укажана правна помош до инспекторот кој бил
задолжен со случајот во надлежната организациска единица во
Министерството за внатрешни работи.
 

 Член 5
  (1) По приемот на трошковникот, инспекторот од членот 4 од овој
правилник, го разгледува трошковникот и доколку бараните трошоци
се во согласност со преземените дејствија од страна од адвокатот,
најдоцна осум дена од последното преземено дејствие во полициска
постапка, изготвува потврда во два примероци, за дејствија на правна
помош што биле преземени од адвокатот.
(2) Потврдата од ставот (1) на овој член, ја потпишува раководителот
на организациска единица каде што е дадена правната помош од
адвокатот.
(3) Едниот примерок од потврдата инспекторот го доставува до
адвокатот, а другиот примерок го чува до комплетирање на
потребната документација.
(4) Потврдата од ставот (1) на овој член, е дадена во Прилог бр. 1, кој е
составен дел на овој правилник.

Член 6

  Родителите/от или старателот на детето од членот 3 од овој
правилник, најдоцна 15 дена од денот кога биле повикани во
полициска станица до инспекторот кој го води случајот доставува
потврда за месечните приходи од надлежен орган или организација.
 

Член 7
  Инспекторот од членот 4 од овој правилник, целокупната
документација (потврдата од родител/старател за месечни приходи од
членот 6 од овој правилник, потврдата од членот 5 од овој правилник
и трошковникот од адвокатот од членот 4 од овој правилник), најдоцна
за еден работен ден ја доставува до организациската единица
надлежна за заеднички работи и управување со човечки ресурси во
Бирото за јавна безбедност во Министерството за внатрешни работи.
 

Член 8
(1) Наплатата на трошоците за дадена правна помош од адвокат се
врши врз основа на донесено Решение за исплата за укажана правна
помош на дете во полициска станица.
(2) Решението од ставот (1) на овој член, се изготвува и доставува на
потпис до министерот за внатрешни работи од страна на
организациска единица надлежна за заеднички работи и управување
со човечки ресурси во Биро за јавна безбедност во Министерството за
внатрешни работи, во најдоцна два работни дена од приемот на
документацијата од членот 7 од овој правилник.
 (3) Решението од ставот (1) на овој член, е дадено во Прилог бр. 2, кој
е составен дел на овој правилник.
 

Член 9
 (1) По потпишување на решението од членот 8 на овој правилник, од
страна на министерот за внатрешни работи, еден примерок од
решението се доставува до адвокатот.
  (2) По правосилноста на решението од ставот 1, на овој член,
организациската единица од член 8 од овој правилник, најдоцна за
два работни дена го доставува Решението до организациската
единица надлежна за општи и заеднички работи во Министерството за
внатрешни работи.
 

Член 10
 (1) Организациската единица надлежна за општи и заеднички работи
во Министерството за внатрешни работи најдоцна за два работни дена
врз основа на решението од членот 9 од овој правилник, доставува
Барање за плаќање до организациската единица надлежна за
финансиски прашања во Министерството за внатрешни работи.
(2) Организациската единица надлежна за финансиски прашања во
Министерството за внатрешни работи најдоцна за два работни дена
од добиеното барање за плаќање поднесува Налог за плаќање до
Министерството за финансии.
 

Член 11
 Овој правилник влегува во сила осмиот ден од денот на објавувањето
во „Службен весник на Република Северна Македонија“.
 
Бр. 13.1.1-81574/1
                                                                                          Министер
31 јули 2025 година                                                                              за
внатрешни работи,

Скопје                                                                                                         Панче
Тошковски, с.р

